
বেনিস্ নগরীয় বণিক্।
২৩৭


গ্রাশিয়ানো সর্ব্ব বিষয়ে আনুকূল্য করিত প্রভুর মনের ভাব ব্যক্ত করত বক্তৃতা করিয়া কহিল আমি ভার্য্যাকে অতিশয় ভাল বাসি কিন্তু বাসনা করি তিনি স্বর্গে থাকিয়া কোন দেবতার উপাসনা পূর্ব্বক এই নির্দয় ইহুদীর চিত্ত পরিবর্ত্তিত করিয়া দেন। নেরিস পোর্সিয়ার লেখক স্বরূপে বিচারাগারে উপস্থিত ছিল আপন প্রিয়তমের এতদ্রূপ উক্তি শ্রবণ করিয়া তাহাকে কহিল তুমি স্বীয় প্রণয়িনীর অসাক্ষাতে এই অভিলাষ করিলে মঙ্গলের বিষয়, নচেৎ এই কথায় তাহার সহিত তোমার মহা দ্বন্দ্ব হইত।

 অনন্তর ইহুদী অধৈর্য্য প্রকাশ পূর্ব্বক বিচারক সন্নিধানে নিবেদন করিল, অনর্থক কালক্ষেপ হয় আমার অভিযোগের বিষয়ে আজ্ঞা প্রচারে অবধান হউক। ইহুদীর এতদভ্যর্থনায় ধর্ম্মাধিকরণ স্থিত সমস্ত ব্যক্তি সাতিশয় সন্ত্রস্ত হইল এবং সকলের অন্তঃকরণ আন্তোনিওর নিমিত্ত শোকে মহা ব্যাকুল হইল।

 পোর্সিয়া সময়াতিবাহনের মানসে জিজ্ঞাসা করিলেন এখানে কি পল পরিমাণ নিমিত্ত তুলাদণ্ড প্রস্তুত আছে? পরে ইহুদীর প্রতি বলিলেন যদি দেহের মাংস গ্রহণের আগ্রহ ত্যাগ না হইল তবে এক জন অস্ত্রচিকিৎসক আনাইয়া উপস্থিত কর কি জানি মাংস কর্ত্তন করিতে গেলে যদি ইহার মূর্চ্ছা অথবা অধিক যন্ত্রণা হয় চিকিৎসক নিকটে থাকিলে সঙ্গে চিকিৎসা করিয়া অপমৃত্যু নিবারণ করিতে পারিবে। ইহুদী আন্তোনিওর জীবন বিনাশ নিমিত্তই ইচ্ছান্বিত ছিল এ কথা শুনিয়া উত্তর করিল ঋণলেখ্যে এ প্রকার কিছু লেখা নাই। পোর্সিয়া বলিলেন ঋণপত্রে ঈদৃশী কথার উল্লেখ না থাকুক একটা প্রাণির, প্রতি করুণা করিয়া এই মত করিলে ভাল হয়। ইহাতে ইহুদী পুনর্ব্বার এতাবন্মাত্র উক্তি করিল লেখ্যে এরূপ কোন নিয়ম দেখি না। পোর্সিয়া আপাততঃ তাহাকে সন্তুষ্ট করণাশয়ে কহিল তবে আন্তোনিওর বক্ষঃস্থলের অর্দ্ধ সের পলই তোমার প্রাপ্য, তাহার উরোদেশ

		 এই পাতা শেষ সম্পাদিত হয়েছে ০৫:০৫টার সময়, ৭ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

